
Pou Piblikasyon Imedya: 29/11/2023 GOUVENE KATHY HOCHUL

GOUVENE HOCHUL MANDE PREZIDAN BIDEN YON DEKLARASYON POU GWO
KATASTWOF POU GARANTI ASISTANS FEDERAL POU KOMINOTE NAN SID ETA
A YO KI TE AFEKTE PA GWO INONDASYON SEPTANM LAN

Si yo akode li, deklarasyon an ta bay asistans federal pou minisipalite Brooklyn
ak Manhattan ak konte Nassau ak Westchester

Sis a sét pous lapli ki te tonbe toupatou te koze domaj inondasyon flash atrave
zon sid eta a

Gouvené Kathy Hochul jodi a te mande Prezidan Biden yon Deklarasyon pou Gwo
Katastwof pou sipote rekiperasyon kontinyél kominote nan sid eta a yo ki te afekte pa
gwo inondasyon ki te fét pandan yon peryod de jou nan fen mwa septanm lan Si
gouvenman federal la akdde li, deklarasyon sa a t ap bay finansman federal pou
minisipalite Brooklyn ak Manhattan, ansanm ak konte Nassau ak Westchester pou
kouvri anlévman debri, mezi pwoteksyon ijans ak reparasyon nan bilding piblik ak
enfrastrikti. New York ap travay tou ak Administrasyon Ti Biznis nan Etazini (U.S. Small
Business Administration) pou chéche pré rekiperasyon ak to enteré ki ba pou biznis ki
afekte yo nan Brooklyn ak Konte Nassau paske yo te atenn sey federal obligatwa yo.

"Eta nou an te temwen lapli san paréey nan mwa septanm lan ki te lakdz inondasyon
devastate, ki te lakdoz gwo domaj nan tout Vil New York, Long Island ak Hudson Valley",
Gouveneé Hochul te deklare. "M ap mande asistans federal pou sipote efd kontinyél
nou yo pou ede Nouyoke yo rekipere pandan kominote yo ap kontinye fé fas ak
konsekans evenman metewolojik istorik sa a."

Yon Deklarasyon pou Gwo Katastwof asire asistans finansye nan men gouvénman
federal la, sitou nan Pwogram Asistans Piblik FEMA a, pou bay finansman pou
gouvénman lokal yo, tribi yo ak dganizasyon san bi likratif ki kalifye pou retire debri,
mezi pwoteksyon, ak reparasyon nan bilding ak enfrastrikti, ki gen ladan wout, pon, dlo
ak enstalasyon tretman dlo ize, sit enfrastrikti enpotan yo, lekodl, pak ak 16t etablisman

yo.

Apre yon katastwof, Inite Rekiperasyon pou Katastwof Divizyon Sekirite Teritwa ak
Sevis ljans (Division of Homeland Security and Emergency Services, DHSES) travay
direkteman ak tokay yo nan Ajans Federal Jesyon ljans la (Federal Emergency

Management Agency, FEMA) ak gouveénman lokal afekte yo pou evalye domaj ki te
koze, ak depans ki gen rapo ak katastwof la. Yon fwa evalyasyon sa yo fini, FEMA
valide si eta a ak konte ki afekte yo te rive nan limit yo mande pou domaj federal la pou
yon deklarasyon pou gwo katastwof.

Komisé Divizyon Sekirite Teritwa ak Sévis pou ljans lan, Jackie Bray, te

deklare, "New York te inonde ak gwo lapli nan fen mwa septanm lan, ak kék zon ki te
resevwa plis pase uit pous lapli nan sélman 24 édtan. Sa te lakdoz gwo domaj
inondasyon toupatou nan ba rejyon Hudson Valley, Vil New York ak Long Island. Mési
ak Lidechip Gouvené Hochul, ekip nou yo te travay kot a kot ak patné lokal nou yo pou
yo non sélman reponn nan moman sa a, men tou pou yo travay san pran souf apre
tanpét la pou asire moun ki afekte yo kapab jwenn aksé ak finansman pou rekiperasyon
federal yo merite."

Plis pase set pous lapli te tonbe nan Brooklyn, ak sis pous lapli te tonbe nan Manhattan
ak kek pati nan konte Nassau ak Westchester pandan yon peryod 24 édtan nan dat 29
septanm 2023. Gouvené Hochul te deklare yon Eta Dijans pou tout Vil New York, Long
Island ak rejyon Mid-Hudson lan nan dat 29 septanm lan, pandan gwo lapli te afekte
rejyon sid eta a.

Anvan tanpét la, Gouvéné Hochul te mande ajans Eta yo pou yo prepare resous pou
repons pou ijans epi yo rete an kominikasyon konstan ak gouvénman lokal yo pou
siveye enpak tan an epi reponn a demann pou asistans.

Enfomasyon sou Divizyon Sekirite Teritwa ak Sévis pou ljans

Divizyon Sekirite Teritwa ak Sévis pou ljans yo bay direksyon, kowodinasyon ak
soutyen nan efd n ap fé pou nou prevni, pwoteje kont, prepare pou, reponn a, epi
rekipere apre atak teworis ak 10t katwastwof natirél ak katastwof imen yo, menas,
ensandi ak 10t ijans yo. Pou jwenn plis enfomasyon, ale sou paj Facebook DHSES la,
swiv @NYSDHSES sou Twitter ak Instagram, oswa ale sou dhses.ny.gov.

